
CHIZMACHILIK FANIDA INTERFAOL USULLARDAN FOYDALANISH 

 

Toshkent shaxar Mirzo Ulug’bek tumani 

64-maktab tasviriy san’at va chizmachilik fani oʻqituvchisi 

Xodjimuhamedova Farida Maxmudovna 

 

Аnnotatsiya: Maqolada chizmalarni chizish va ularni turli usullar bilan o‘qish 

hamda ularga didaktiv yondashish, o‘quvchilarning chizmachilikdan olayotgan bilim, 

ko‘nikmalarini tekshirish, dars jarayonida ularning faolligini oshirish maqsadida 

o‘qitishning zamonaviy pedagogik texnologiyalaridan foydalanish uslublari bo‘yicha 

tavsiyalar berilgan. 

Кalit so’zlar:  texnologiya, chizmachilik, makon, fazo, shakl, konstruktsiya, tatbiq 

etish, uzluksizlik, samaradorlik, evristik o'qitish texnologiyasi. 

 

O‘qitishning zamonaviy metodlarini qo’llash o‘qitish jarayonida yuqori 

samaradorlikka erishishga olib keladi. Bu metodlarni har bir darsning didaktik 

vazifasidan kelib chiqib, o‘rganib tanlash maqsadga muvofiq bo‘ladi. An’anaviy darsni 

saqlab qolgan holda uni o‘quvchilar faoliyatini faollashtiradigan turli-xil metodlar 

bilan boyitish o‘quvchilarning o’zlashtirish darajasi o’sishiga olib keladi. Interfaol 

(«Inter» - bu uzaro, «act» - xarakat qilmoq) – o‘zaro xarakat qilmoq yoki kim bilandir 

suxbat, muloqot tartibida bulishni anglatadi. Boshqacha so‘z bilan aytganda, 

o‘qitishning interfaol uslubiyotlari - bilish va kommunikativ faoliyatni tashkil 

etishning maxsus shakli bo‘lib, unda ta’lim oluvchilar bilish jarayoniga jalb qilingan 

bo‘ladilar, ular biladigan va o‘ylayotgan narsalarni tushunish va fikrlash imkoniyatiga 

ega bo‘ladilar. Ta’lim amaliyotida foydalanilayotgan har bir interfaol metodni 

sinchiklab o‘rganish va amalda qo’llash o’quvchilarning fikrlashini kengaytiradi 

hamda muammoning to‘g‘ri yechimini topishlariga ijobiy ta’sir ko’rsatadi. 

O‘quvchilarning ijodkorligini va faolligini oshiradi [1-6]. Turli xil nazariy va amaliy 

muammolar interfaol metodlar orqali tahlil etilganda o’quvchilarning bilim, ko’nikma, 

malakalari kengayishi va chuqurlashishiga erishiladi. O‘quvchilarni chizmalarni 

o‘qishga o‘rgatishni tezlashtirish uchun quyida, didaktikali innovatsion pedagogik 

texnologiyalar taklif etiladi. Ushbu taklif etilayotgan interfaol metodlar bir mavzudan 

ikkinchi mavzuga, bitta grafik tushunchani ikkinchisiga o‘tishni ta’minlaydi. 

Mavzularni osonroq va chuqurroq egallashga yordam beradi hamda o‘quvchilarni dars 

jarayonini diqqat bilan kuzatishga undaydi. Bunda o‘quvchilarning psixik 

o‘zgarishlariga mos turli innovatsion didaktik metodlarni qo‘llab, ko‘zlangan 

natijalarga erishish mumkin. Fanlarni o‘qitish jarayonida interfaol metodlardan 

foydalanish o’ziga xos xususiyatga ega. 1 – misol.  

Kim tez o‘qiydi va chiza oladi. O‘yinning sharti. Detalning bitta ko‘rinishi orqali 

qolgan ko‘rinishlarini shartli belgilar yordamida o‘qish va chizish. Maqsad. 

O‘quvchilarga chizmachilikda qo‘llanadigan shartli belgilar orqali detalning shaklini 

tasavvur qilishni o‘rgatish va ularning chizmalarini o‘qish kompetentlilikni 

rivojlantirish. 

O‘yinning tafsiloti. O‘qituvchi tarqatma materiallarni o‘quvchilarga bittadan berib 

chiqqandan keyin, detalning bitta ko‘rinishi tasvirlangan chizmani ko‘rsatib, “Uning 

ustdan ko‘rinishini shartli belgilar yordamida chizasizlar” deb ta’kidlaydi, ya’ni 

ko‘rsatma beradi. Agar o‘quvchilar masala shartini bajarishda qiynalishsalar, 

o‘qituvchi oldindan chizib qo‘yilgan 1.1 – chizmadagi misolni sinf doskasiga ilib 

qo‘yadi va bir oz o‘tgandan keyin uni olib qo‘yadi.  

 

Eslatma. O‘yinni plakat-chizma orqali o‘tkazsa ham bo‘ladi. Buning uchun 

plakat-chizmada tarqatma materiallardagi bitta ko‘rinishdagi chizmalar kattalashtirib 

bajariladi hamda ularga mos keladigan ustdan ko‘rinishlari chizilgan ko‘rinishlar 

bajarilib, aralashtirib qo‘yiladi. O‘quvchilardan birini taklif qilib aralashtirib qo‘yilgan 

chizmalar ichidan tanlangan detalning ustdan ko‘rinishini topish so‘raladi. O‘yin shu 

tartibda davom ettiriladi. 

 O‘yin shartini tez bajargan o‘quvchilar rag‘batlantiriladi va yo‘l qo‘yilgan 

xatolar haqida va uni bartaraf etish yo‘llarini aytadi. 

 Interfaol metodlar tashkil etilgan dars jarayonida quyidagi ijobiy holatlar vujudga 

keladi:  

 xotira va diqqatning uzviy aloqadorligi oshadi;  

 o‘quvchining o‘quv materiallariga va chizmachilik faniga qiziqishi ortadi;  

 o‘quvchi bilan o‘qituvchi orasida muloqot tezlashadi; 

 o‘quvchilarning o‘zaro xarakati tezlashadi; 

O‘qituvchi o‘quvchilarning psixologiyasiga aynan interfaol metodlardan 

foydalanib darslarni tashkillashtirsa, har bir darsida ko‘zlagan maqsadiga erishishi 

mumkin. Bordiyu bu ishga loqaydlik bilan qarab mashqlarni sust va zavqsiz o‘tkazsa, 

o‘quvchilarning qiziqishi yo‘qoladi. Interfaol metodlar qo‘llanilishidan maqsad 

shundaki, bunda o‘quvchilarning o‘tilgan mavzularni oson o‘zlashtiradi va ta’lim 

jarayonining faol ishtirokchisiga aylanadi. 

